
Հայաստանի Հանրապետության քաղաքացիական օրենսգրքի 63-րդ հոդվածի, 64-րդ հոդվածի 5-րդ մասի, «Կառավարչական իրավահարաբերությունների կարգավորման մասին» օրենքի 5-րդ հոդվածի 7-րդ մասի, «Պետական ոչ առևտրային կազմակերպությունների մասին» օրենքի 13-րդ հոդվածի 2-դ մասի «զ» կետի, 24-րդ և 25.1-ին հոդվածների, ինչպես նաև «Նորմատիվ իրավական ակտերի մասին» օրենքի 37-րդ հոդվածի համաձայն՝ Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2005 թվականի մարտի 3-ի  N 461-Ն որոշմամբ ստեղծված Երեխայի զարգացման կենտրոն պետական ոչ առևտրային կազմակերպությունը վերակազմավորման ձևով վերակազմակերպել Երեխայի զարգացման կենտրոն համայնքային ոչ առևտրային կազակերպության՝ հիմնադրի լիազորությունները փոխանցելով Երևան համայնքին:
2. Երեխայի զարգացման կենտրոն պետական ոչ առևտրային կազմակերպության իրավահաջորդ է հանդիսանում Երեխայի զարգացման կենտրոն համայնքային ոչ առևտրային կազակերպությունը, որին անցնում են վերակազմակերպված Երեխայի զարգացման կենտրոն պետական ոչ առևտրային կազմակերպության իրավունքներն ու պարտականությունները` փոխանցման ակտին համապատասխան։
3․ Հայաստանի Հանրապետության սեփականությունը հանդիսացող՝ Հայաստանի Հանրապետության ոստիկանության հաշվեկշռում հաշվառված (անշարժ գույքի սեփականության իրավունքի գրանցման վկայականներ N 04062020-01-0217, N 04062020-01-0099, N 04062020-01-0167)՝ Երևան քաղաքի Նալբանդյան փողոց 106/1 շենք, 90 հասցեում գտնվող ոչ բնակելի տարածքը՝ 1153.3 քառ. մետր մակերեսով, Երևան քաղաքի Մետաղագործների փողոց 21 հասցեում գտնվող  284.2 և 117 քառ. մետր մակերեսներով հողոմասերը՝ 866.200.000 դրամ ընդհանուր հաշվեկշռային արժեքով (այսուհետ` գույք), հետ վերցնել և ամրացնել Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին՝ «Երեխայի զարգացման կենտրոն համայնքային ոչ առևտրային կազմակերպությանն անհատույց, անժամկետ օգտագործման իրավունքով տրամադրելու համար:
4․ Հայաստանի Հանրապետության ոստիկանության պետին՝ Հայաստանի Հանրապետության տարածքային կառավարման և ենթակառուցվածքների նախարարության Պետական գույքի կառավարման կոմիտեի նախագահի հետ համատեղ սույն որոշումն ուժի մեջ մտնելուց հետո՝ մեկամսյա ժամկետում, սահմանված կարգով ապահովել սույն որոշման 3-րդ կետում նշված գույքի հանձնման-ընդունման աշխատանքների կատարումը:
5. Հայաստանի Հանրապետության տարածքային կառավարման և ենթակառուցվածքների նախարարության Պետական գույքի կառավարման կոմիտեի նախագահին՝ սույն որոշման 3-րդ կետում նշված գույքը Հայաստանի Հանրապետության տարածքային կառավարման և ենթակառուցվածքների նախարարության Պետական գույքի կառավարման կոմիտեին հանձնելուց և «Երեխայի զարգացման կենտրոն համայնքային ոչ առևտրային կազմակերպության պետական գրանցման աշխատանքներն ավարտելուց հետո 15-օրյա ժամկետում «Երեխայի զարգացման կենտրոն համայնքային ոչ առևտրային կազմակերպության հետ կնքել անշարժ գույքի անհատույց օգտագործման պայմանագրեր։
6․ Առաջարկել Երևանի քաղաքապետին`
1) սույն որոշումն ուժի մեջ մտնելուց հետո մեկամսյա ժամկետում հաստատել՝
ա. վերակազմավորման կարգը, պայմանները և փոխանցման ակտը,
բ. Երեխայի զարգացման կենտրոն համայնքային ոչ առևտրային կազմակերպության կանոնադրությունը՝ նախատեսելով դրույթ այն մասին, որ ընդունելության առաջնահերթության իրավունքից օգտվում են Հայաստանի Հանրապետության ոստիկանության ծառայողների (աշխատողների), ինչպես նաև Երևան քաղաքում բնակվող այլ հանրային ծառայողների երեխաները,
2)  սույն որոշումն ուժի մեջ մտնելուց հետո երկամսյա ժամկետում ապահովել՝
ա. Երեխայի զարգացման կենտրոն համայնքային ոչ առևտրային կազմակերպության պետական գրանցումը,
բ. Երեխայի զարգացման կենտրոն պետական  ոչ առևտրային կազմակերպության գործունեության դադարեցման պետական գրանցումը:
7. Սահմանել, որ սույն որոշման 3-րդ կետում նշված գույքի հանձնման-ընդունման աշխատանքներից, ինչպես նաև կնքվող պայմանագրերից բխող ծախսերը կատարվում են Երևան համայնքի միջոցների հաշվին։
8․ Ուժը կորցրած ճանաչել Հայաստանի Հանրապետության կառավարության 2005 թվականի մարտի 3-ի Երեխայի զարգացման կենտրոն պետական ոչ առևտրային կազմակերպություն ստեղծելու մասին N 461-Ն որոշումը։
9․ Սույն որոշումն ուժի մեջ է մտնում պաշտոնական հրապարակմանը հաջորդող օրվանից, բացառությամբ սույն որոշման 8-րդ կետի, որն ուժի մեջ է մտնում Երեխայի զարգացման կենտրոն պետական  ոչ առևտրային կազմակերպության գործունեության դադարեցման պետական գրանցման պահից:

ՎԱՐՉԱՊԵՏ							  	ՆԻԿՈԼ ՓԱՇԻՆՅԱՆ

ՀԻՄՆԱՎՈՐՈՒՄ
«Երեխայի զարգացման կենտրոն պետական ոչ առևտրային կազմակերպությունը համայնքային ոչ առևտրային կազմակերպության վերակազմակերպելու, գույք հետ վերցնելու և ամրացնելու, ինչպես նաև Հայաստանի Հանրապետության կառավարության 2005 թվականի մարտի 3-ի N 461-Ն որոշումն ուժը կորցրած ճանաչելու մասին ՀՀ կառավարության որոշման  նախագծի ընդունման


1․ Ընթացիկ իրավիճակը և իրավական ակտի ընդունման անհրաժեշտությունը
ՀՀ կառավարության 2005 թվականի մարտի 3-ի N 461-Ն որոշմամբ հիմնադրվել է «Երեխայի զարգացման կենտրոն» պետական ոչ առևտրային կազմակերպությունը, որի լիազոր մարմինը հանդիսանում է ՀՀ ոստիկանությունը: Կազմակերպությունը փաստացի ծավալում է նախադպրոցական ուսումնական հաստատության գործունեություն, որտեղ հաճախում են ոստիկանության ծառայողների մոտ 100 մանկահասակ երեխաներ՝ անվճար հիմունքներով:
Դեռևս 2019 թվականի հոկտեմբերի 7-ին ՀՀ վարչապետի կողմից պետական կառավարման համակարգի մարմիններին հանձնարարվել էր վերանայել իրենց ենթակայությամբ գործող կազմակերպությունների կառավարման հետագա նպատակահարմարությունը և հրաժարվել ոչ պրոֆիլային կառավարչական գործառույթներից:
2019 թվականի հոկտեմբերի 16-ին ՀՀ կառավարությունում Վարչապետ Նիկոլ Փաշինյանի գլխավորությամբ կայացած աշխատանքային քննարկման ընթացքում նպատակահարմար է համարվել «Երեխայի զարգացման կենտրոն» պետական ոչ առևտրային կազմակերպության հետագա կառավարման գործառույթը փոխանցել Երևան համայնքին: 
Ներկա դրությամբ կազմակերպությունը փաստացի զբաղեցնում է Երևան քաղաքի Նալբանդյան փողոց 106/1 շենք, 90 ոչ բնակելի տարածք հասցեում գտնվող շինության բարեկարգված և ժամանակակից հագեցվածությամբ տարածք: Կենտրոնն ապահովված է իր բնականոն գործունեության համար անհրաժեշտ շարժական գույքով և մանկական պարագաներով: Կազմակերպությունը ՀՀ ոստիկանության կողմից 2020 թվականի հուլիս ամսից այլևս չի ֆինանսավորվելու: Պետական ոչ առևտրային կազմակերպությունը համայնքային ոչ առևտրային կազմակերպության վերակազմակերպելու դեպքում հնարավոր կլինի շարունակել կազմակերպության գործունեությունը: 

2․ Կարգավորման նպատակը և բնույթը
Նախապատրաստված որոշման նախագծով առաջարկվում է Հայաստանի Հանրապետության քաղաքացիական օրենսգրքի 63-րդ հոդվածի, 64-րդ հոդվածի 5-րդ մասի, «Կառավարչական իրավահարաբերությունների կարգավորման մասին» օրենքի 5-րդ հոդվածի 7-րդ մասի, «Պետական ոչ առևտրային կազմակերպությունների մասին» օրենքի 13-րդ հոդվածի 2-դ մասի «զ» կետի, 24-րդ, 25.1-ին հոդվածների համաձայն՝ Հայաստանի Հանրապետության կառավարության 2005 թվականի մարտի 3-ի  N 461-Ն որոշմամբ ստեղծված Երեխայի զարգացման կենտրոն պետական ոչ առևտրային կազմակերպությունը վերակազմակերպել համայնքային ոչ առևտրային կազակերպության՝ հիմնադրի լիազորությունները փոխանցելով Երևան համայնքին: 
Միաժամանակ, նախատեսվում է Հայաստանի Հանրապետության սեփականությունը հանդիսացող՝ Հայաստանի Հանրապետության ոստիկանության հաշվեկշռում հաշվառված (անշարժ գույքի սեփականության իրավունքի գրանցման վկայականներ N 04062020-01-0217, N 04062020-01-0099, N 04062020-01-0167)՝ Երևան քաղաքի Նալբանդյան փողոց 106/1 շենք, 90 հասցեում գտնվող ոչ բնակելի տարածքը՝ 1153.3 քառ. մետր մակերեսով, Երևան քաղաքի Մետաղագործների փողոց 21 հասցեում գտնվող  284.2 և 117 քառ. մետր մակերեսներով հողոմասերը՝ 866.200.000 դրամ ընդհանուր հաշվեկշռային արժեքով (այսուհետ` գույք) հետ վերցնել և անհատույց, անժամկետ օգտագործման իրավունքով տրամադրել Երևանի համայնքին՝ Երեխայի զարգացման կենտրոն համայնքային ոչ առևտրային կազմակերպության գործունեության նպատակների համար օգտագործելու նպատակով:
Արդյունքում՝ պետական ոչ առևտրային կազմակերպությունը վերակազմակերպվելու է համայնքային ոչ առևտրային կազմակերպության և այդպիսով շարունակելու իր հետագա գործունեությունը որպես նախադպրոցական ուսումնական հաստատություն:  
Միաժամանակ, Երեխայի զարգացման կենտրոն համայնքային ոչ առևտրային կազմակերպության կանոնադրությունը հաստատվելուց հետո ուժը կորցրած է ճանաչվելու Հայաստանի Հանրապետության կառավարության 2005 թվականի մարտի 3-ի Երեխայի զարգացման կենտրոն պետական ոչ առևտրային կազմակերպություն ստեղծելու մասին N 461-Ն որոշումը: 

3. Նախագծի մշակման գործընթացում ներգրավված ինստիտուտները և անձինք Նախագիծը նախապատրաստվել է ՀՀ ոստիկանության կողմից:
4. Ակնկալվող արդյունքը
«Երեխայի զարգացման կենտրոն» պետական ոչ առևտրային կազմակերպությունը Համայնքային կազմակերպության վերակազմակերպվելու միջոցով կշարունակի իր հետագա գործունեությունը որպես նախադպրոցական ուսումնական հաստատություն, որի արդյունքում հնարավոր կլինի երաշխավորել ներկայումս «Երեխայի զարգացման կենտրոն» պետական ոչ առևտրային կազմակերպություն հաճախող շուրջ 100 երեխաների կրթության իրավունքի ապահովումը:      


ՀՀ   ՈՍՏԻԿԱՆՈՒԹՅՈՒՆ



ՏԵՂԵԿԱՆՔ
«Երեխայի զարգացման կենտրոն պետական ոչ առևտրային կազմակերպությունը համայնքային ոչ առևտրային կազմակերպության վերակազմակերպելու, գույք հետ վերցնելու և ամրացնելու, ինչպես նաև Հայաստանի Հանրապետության կառավարության 2005 թվականի մարտի 3-ի N 461-Ն որոշումն ուժը կորցրած ճանաչելու մասին» ՀՀ կառավարության որոշման ընդունմամբ պետական բյուջեում ծախսերի և եկամուտների  էական ավելացման կամ նվազեցման մասին


«Երեխայի զարգացման կենտրոն պետական ոչ առևտրային կազմակերպությունը համայնքային ոչ առևտրային կազմակերպության վերակազմակերպելու, գույք հետ վերցնելու և ամրացնելու, ինչպես նաև Հայաստանի Հանրապետության կառավարության 2005 թվականի մարտի 3-ի N 461-Ն որոշումն ուժը կորցրած ճանաչելու մասին» ՀՀ կառավարության որոշման ընդունմամբ պետական բյուջեում ծախսերի և եկամուտների ավելացում կամ նվազեցում չի նախատեսվում:

ՀՀ ՈՍՏԻԿԱՆՈՒԹՅՈՒՆ

ՏԵՂԵԿԱՆՔ
«Երեխայի զարգացման կենտրոն պետական ոչ առևտրային կազմակերպությունը համայնքային ոչ առևտրային կազմակերպության վերակազմակերպելու, գույք հետ վերցնելու և ամրացնելու, ինչպես նաև Հայաստանի Հանրապետության կառավարության 2005 թվականի մարտի 3-ի N 461-Ն որոշումն ուժը կորցրած ճանաչելու մասին» ՀՀ կառավարության որոշման ընդունմամբ այլ իրավական ակտերում փոփոխություններ կատարելու անհրաժեշտության մասին
Որոշման  նախագծի ընդունման արդյունքում այլ նորմատիվ իրավական ակտերում փոփոխություններ կատարելու անհրաժեշտություն չիառաջանա:

ՀՀ ՈՍՏԻԿԱՆՈՒԹՅՈՒՆ  

